
कुछ लोग लापरवाही, घमंड और ईर्ष्या या िकसी और कारण से दूसरों की अच्छाइयों की सराहना और उन्हें प्रेिरत
नहीं करते। इसके िवपरीत कुछ लोग ऐसे होते हैं जो बड़ी सहजता से दूसरों की प्रशंसा व सराहना करते हैं। ऐसे

लोगों के िलए दूसरों को प्रेिरत करना किठन कार्य नहीं लगता बल्िक वे इस कार्य से आनंिदत होते हैं।

मनुष्य को स्वाभािवक रूप से दूसरों की ओर से प्रेरणा की आवश्यकता होती है। दूसरों की ओर से प्रेरणा व्यक्ित
की प्रगित में बहुत प्रभावी होती है और उसे आशा व मनोबल प्रदान करती है। इस बात का उल्लेख करना उिचत लगता है

िक दूसरों को सराहना और उन्हें प्रेिरत करने की कुछ शर्तें हैं िजसका पालन करना चािहए वरना संभव है िक
दृष्िटगत पिरणाम न िनकले।

हज़रत अली अलैिहस्सलाम लोगों को प्रेिरत करने की शर्तों के पालन के बारे में मािलक अश्तर नामक अपने एक साथी
से कहते हैः तुम्हारे िनकट सदाचारी व चिरत्रहीन एक जैसा न हो क्योंिक इस व्यवहार से सदाचािरयों की भले

कार्य में रुिच नहीं रहेगी और चिरत्रहीनों की बुरे कर्मों में और रूिच बढ़ेगी।

दूसरों की ओर से प्रंशसा व प्रेरणा का पात्र बनने वाला व्यक्ित अपने मन में आत्मिवश्वास, आत्मतुष्िट और
शांित का आभास करता है और वह किठनाइयों को सहन करने के िलए अिधक गंभीर हो जाता है और इसके िवपरीत यिद आलोचना
का पात्र बने तो वह हतोत्सािहत और हीन भावना से ग्रस्त हो जाता है। ऐसा व्यक्ित अपनी क्षमताओं का सही उपयोग

नहीं कर पाता। इसी प्रकार सही व्यक्ित की अप्रत्यक्ष रूप से प्रेरणा का दूसरों के व्यवहार को सुधारने में
भी प्रभाव पड़ता है और वे सदकर्म की ओर प्रेिरत होते हैं। िजन लोगों ने सकारात्मक कार्य िकए हैं उनके संबंध
में कुछ िबन्दुओं पर ध्यान िदया जाना चािहए क्योंिक कुछ िबन्दुओं पर ध्यान न देने की स्िथित में या प्रेरणा

प्रभावहीन हो जाएगी या उसका नकारात्मक प्रभाव पड़ेगा।

प्रथम यह िक हर व्यक्ित को उस चीज़ के माध्यम से प्रेिरत करें जो उसके िलए बहुत महत्व रखती हो। उदाहरण
स्वरूप संभव है िक उपहार एक व्यक्ित के िलए बहुत महत्व रखता है िकन्तु हो सकता है दूसरे के िलए महत्वहीन हो।

दूसरे यह िक प्रेरणा इस प्रकार न की जाए िक व्यक्ित उसे अपना अिधकार समझे। स्वाभािवक है िक इस स्िथित में
प्रेरणा का पात्र बनने वाला व्यक्ित यह आभास करने लगेगा िक उसे उसकी मज़दूरी िमल गई और उसमें िकसी प्रकार

की प्रेरणा नहीं है।

एक अन्य िबन्दु यह िक व्यक्ित के कर्म और प्रेरणा के बीच िवलंब नहीं होना चािहए। क्योंिक अगर िकसी व्यक्ित
के सदकर्म और उससे संबंिधत प्रेरणा में अिधक िवलंब होगा तो प्रेरणा का प्रभाव कम हो जाएगा। मनोवैज्ञािनक
िवशेष रूप से बच्चों के संबंध में सुझाव देते हैं िक जब भी बच्चा कोई अच्छा काम करे तो तुरंत उसकी सराहना

कीिजए तािक अिधक प्रभावी हो।



जब आप िकसी व्यक्ित को प्रोत्सािहत करें तो स्पष्ट ढंग से करें। दूसरे शब्दों में आपकी प्रेरणा का पात्र
बनने वाला व्यक्ित इस बात से अवगत हो िक िकस कार्य के िलए उसकी सराहना की जा रही है।

अंितम िबन्दु यह िक प्रेरणा का स्तर व्यक्ित के कर्म के अनुसार हो अर्थात प्रशंसा या सराहना में न तो
अितश्योक्ित हो और न ही इतनी कंजूसी िक उसकी उपयोिगता ही न रहे।

हज़रत अली अलैिहस्सलाम फ़रमाते हैः प्रंशसा व सराहना सीमा से अिधक चापलूसी समझी जाती है और सही व्यक्ित की
उसके कर्म की तुलना में कम सराहना या प्रंशसा ईर्ष्या या अक्षमता की सूचक है।

हज़रत अली अलैिहस्सलाम का यह कथन, सही कर्म और उसके अनुसार प्रशंसा की आवश्यकता पर बल देते हुए इसके पीछे
िछपी वास्तिवकता की ओर भी संकेत करता है। प्रशंसा या सराहना में अितश्योक्ित, कर्म की गुणवत्ता व मूल्य से

अनिभज्ञता के कारण होती है या िफर चापलूसी है जो अपने आप में अच्छा कर्म नहीं है। िकसी व्यक्ित की उसके
सदकर्म की तुलना में कम सराहना करना, प्रशंसा करने वाले व्यक्ित की अक्षमता के कारण है या प्रंशसा करने वाले

की ईर्ष्या को दर्शाती है।

प्रोत्साहन देना, प्रिशक्षण के प्रभावी साधनों में से एक है। कुल िमलाकर यह कहा जा सकता है िक िकसी को
प्रोत्सािहत करना उस पर दो मार्गों से प्रभाव डालता है। एक तो यह िक िजस व्यक्ित को प्रोत्साहन के रूप में
उपहार िदया जाता है तो उसके मन में उपहार देने वाला घर कर लेता है िजससे दोनों के बीच िमत्रता पैदा हो जाती

है या अगर पहले से िमत्रता हो तो वह और प्रगाढ़ हो जाती है। यह घिनष्ठ संबंध इस बात का कारण बनते हैं िजस
व्यक्ित को प्रोत्सािहत िकया जा रहा है वह उपहार देने वाले व्यक्ित की बातों को और अच्छे ढंग से स्वीकार

करे। पैग़म्बरे इस्लाम सल्लल लाहो अलैहे व आलेही व सल्लम फ़रमाते हैः लोगों के मन उस व्यक्ित की ओर
स्वाभािवक रूप से झुकते हैं िजसने उनके साथ अच्छाई की है और िजसने उनके साथ बुराई की है उससे शत्रुता रखते

हैं।

पैग़म्बरे इस्लाम और उनके पिवत्र पिरजन प्रिशक्षण के िलए, प्रोत्साहन की शैली का बहुत प्रयोग करते थे।
इितहास में है िक पैग़म्बरे इस्लाम के पौत्रों में से एक पौत्र इमाम मूसा कािज़म अलैिहस्सलाम के पास एक

व्यक्ित बारंबार आता और उन्हें बुरा-भला कहता था। इमाम मूसा कािज़म अलैिहस्सलाम के िनकटवर्ितयों ने जब यह
देखा तो इमाम मूसा कािज़म अलैिहस्सलाम से कहा िक हमें अनुमित दीिजए िक इस व्यािभचारी को मार डालें। इमाम

मूसा कािज़म अलैिहस्सलाम ने उन्हें रोका और उस व्यक्ित के कार्यस्थल व खेत का पता पूछा और िफर सवारी द्वारा
उसके खेत पर गए। जब उस व्यक्ित ने देखा िक इमाम कािज़म अलैिहस्सलाम अपने कुछ सािथयों के साथ आ रहे हैं तो वह

िचल्लाते हुए कहने लगाः मेरे खेत के बीच से मत आओ, तुम लोग मेरे कृिष उत्पाद को कुचल रहे हैं। इमाम मूसा
कािज़म अलैिहस्सलाम उस व्यक्ित के िनकट गए और उसके पास बैठकर पूछाः तुमने खेती पर िकतना ख़र्च िकया है? उस
व्यक्ित ने कहाः सौ दीनार। इमाम मूसा कािज़म अलैिहस्सलाम ने पूछाः िकतनी आय की आशा रखते हो? उस व्यक्ित ने

कहाः दो सौ दीनार। इमाम मूसा कािज़म अलैिहस्सलाम ने फ़रमायाः ये तीन सौ दीनार ले लो और खेत भी तुम्हारी
संपत्ित रहे। ईश्वर से िजस चीज़ की तुम्हे आशा है वह तुम्हें प्रदान करेगा। उस व्यक्ित ने पैसा िलया और िफर

इमाम मूसा कािज़म अलैिहस्सलाम के माथे को चूमा। इमाम मुस्कुराए और पलट आए।



अगले िदन जब इमाम मूसा कािज़म अलैिहस्सलाम मस्िजद पहुंचे तो वह व्यक्ित वहां बैठा हुआ था। जब उसने इमाम
मूसा कािज़म अलैिहस्सलाम को देखा तो पिवत्र क़ुरआन के सूरए अनआम की आयत क्रमांक 124 की ितलावत की िजसका

अनुवाद हैः ईश्वर बेहतर जानता है िक िकसे अपनी पैग़म्बरी का पात्र बनाए।

सािथयों ने इमाम मूसा कािज़म अलैिहस्सलाम से कहाः पहले क्या कहा करता था और आज क्या कह रहा है। पहले बुरा-
भला कहता था और आज प्रशंसा कर रहा है।

इमाम मूसा कािज़म अलैिहस्सलाम ने सािथयों से कहाः आप लोगों ने कहा था िक मैं आप लोगों को इस व्यक्ित को जान
से मारने की अनुमित दूं िकन्तु मैंने उपहार स्वरूप कुछ पैसों से इस व्यक्ित को सुधार िदया। लोगों को

सुधारने की शैिलयों में से एक क्षमाशीलता व दान है।

दूसरी ओर िजस व्यक्ित के साथ भलाई की जा रही है उसे उपहार और प्रोत्साहन िदया जा रहा है ऐसे व्यक्ित के मन
में उस मार्ग पर चलने की भावना जागृत होती है िजसके िलए उसे प्रोत्सािहत िकया जाता है।

पैग़म्बरे इस्लाम सल्लल लाहो अलैहे व आलेही व सल्लम ने भी अपनी पैग़म्बरी की घोषणा से पहले अपने संबंिधयों
को इकट्ठा कर उन्हें खाना िखलाया था और िफर अपनी पैग़म्बरी की घोषणा की थी िकन्तु पैग़म्बरे इस्लाम के

संबंिधयों में से कुछ उन पर ईमान नहीं लाए। इसका कारण मूर्ितपूजा की ओर झुकाव, और अपने व्यक्ितगत िहतों के
ख़तरे में पड़ने जैसे कुछ तत्व थे।

प्रोत्साहन के संबंध में यह िबन्दु महत्वपूर्ण है िक प्रोत्साहन केवल भौितक स्वरूप तक सीिमत नहीं है बल्िक
प्रोत्साहन के संबंध में भौितक व आत्िमक दोनों आयामों पर ध्यान िदया जाना चािहए क्योंिक मनुष्य के

व्यक्ितत्व के भौितक व आत्िमक दोनों आयाम होते हैं और कभी कभी तो आत्िमक प्रशंसा भौितक प्रोत्साहन से अिधक
प्रभावी होती है।

यह िबन्दु भी महत्वपूर्ण है िक इस्लाम की दृष्िट में उपहार और प्रोत्साहन देना चाहे भौितक या आत्िमक हो, एक
प्रशंसनीय कर्म है इसिलए जो व्यक्ित िकसी दूसरे व्यक्ित को प्रोत्सािहत करता है वह ईश्वर के िनकट उच्च
स्थान पाता है। जैसा िक ईश्वर क़ुरआन में फ़रमता हैः सदकर्म करो िक ईश्वर सदकर्िमयों को पसंद करता है।

 


